
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Maqolada xodimlarni boshqarish va ularning faoliyat samaradorligini oshirishga qaratilgan zamonaviy 
boshqaruv tizimlarini joriy etish masalalari tahlil qilinadi. Tadqiqotning asosiy maqsadi xodimlarni boshqarishning ustuvor 
yo‘nalishlarini aniqlash, xorijiy va mahalliy olimlarning ilmiy qarashlarini o‘rganish hamda ularni amaliyotga tatbiq etish 
imkoniyatlarini baholashdan iborat. Shuningdek, xodimlarni boshqarishga oid evolyutsion yondashuvlar bosqichlarining 
mazmun-mohiyati, zamonaviy boshqaruv tizimini joriy etish vazifalari hamda ularni hal etish yo‘llari yoritilgan.

Kalit so‘zlar: kadrlar siyosati, xodimlarni boshqarish, xodimlarni boshqarish tizimi, xodimlarni boshqarish tamoyillari, KPI 
tizimi, personal faoliyati.
Abstract. The article examines the implementation of modern personnel management systems aimed at improving 
employee performance and organizational efficiency. The main objective of the study is to identify priority directions 
in personnel management, analyze the views of foreign and domestic scholars, and assess the possibilities of their 
practical application. In addition, the paper explores the essence of the stages of evolutionary approaches to personnel 
management, the tasks of introducing a modern management system, and the ways to address these challenges.

Keywords: personnel policy, personnel management, personnel management system, principles of personnel 
management, KPI system, personnel activities.
Аннотация. В статье анализируются вопросы внедрения современной системы управления персоналом и 
повышения эффективности его деятельности. Основной целью исследования является определение ключевых 
направлений управления персоналом, изучение взглядов зарубежных и отечественных учёных, а также оценка 
возможностей их практического применения. Кроме того, рассматривается сущность этапов эволюционных 
подходов к управлению персоналом, задачи внедрения современной системы управления и пути их решения.

Ключевые слова: кадровая политика, управление персоналом, система управления персоналом, принципы 
управления персоналом, система KPI, кадровая деятельность.

K I R I S H
Bugungi kunda yurtimizda amalga oshirilayotgan keng ko‘lamli iqtisodiy islohotlar boshqaruv nazariyasi 

va amaliyotining rahbar kadrlarni tayyorlashdagi o‘rnini chuqur mushohada qilish va ilmiy jihatdan tadqiq 
etishni taqozo etmoqda. Mamlakatimizda ijtimoiy yo‘naltirilgan bozor iqtisodiyotiga asoslangan demokratik, 

erkin jamiyat barpo etishga qaratilgan tub islohotlar natijalari, ko‘p jihatdan, mazkur sohadagi faoliyatning qay 
darajada samarali tashkil etilganiga bog‘liqdir. Bu esa, o‘z navbatida, ushbu yo‘nalishda turli shakllarda namoyon 
bo‘layotgan maqsadlar, manfaatlar va intilishlarni ro‘yobga chiqarish uchun jamiyatni demokratlashtirish 
va yangilash, mamlakatni modernizatsiya qilish va isloh etish, uning iqtisodiy hamda siyosiy mustaqilligini 
mustahkamlash tamoyillariga tayanish zarurligini ko‘rsatadi.

O‘zbekiston iqtisodiyotini raqamlashtirish va ilg‘or innovatsion texnologiyalarni rivojlantirish sharoitida 
boshqaruvning murakkab jarayonlarini mikro darajaga olib tushish shakllanayotgan boshqaruv tizimini tashkil 
etishdagi barcha elementlarni o‘zaro mos holga keltirishni talab qiladi. Shu bois tashkilot faoliyatini baholashning 
yangi usul va shakllarini, jumladan, mehnat munosabatlari hamda ko‘rsatkichlarini tahlil qilishning zamonaviy 
metodlarini ishlab chiqishga ehtiyoj yuzaga kelmoqda. Hozirgi o‘ta globallashgan sharoitda kadrlarning noto‘g‘ri 
tanlanishi tashkilotlar faoliyati uchun sezilarli yo‘qotishlarga olib kelishi mumkin. Tashkilot rahbari yoki bevosita 
kadrlar (personal) bilan ishlovchi mutaxassis uchun kadrlarni tanlash jarayonida eng muhim jihat — insonning 
avval nima qilganini emas, balki kelgusida nimalarga qodir ekanini aniqlay olishdir. Shu ma’noda, kadrlarni 
tanlash va ishga qabul qilish, ularni boshqarish hamda salohiyatidan samarali foydalanish jarayonida jahondagi 
turli kompaniyalarda qo‘llanilayotgan texnologiyalarni chuqur o‘rganish va ularni milliy iqtisodiyotimiz sharoitida 
tatbiq etish yo‘nalishlarini aniqlash dolzarb masala bo‘lib qolmoqda.

Belgilangan maqsadlarga erishish va ishlab chiqilgan rejalarni muvaffaqiyatli amalga oshirish bevosita 
rahbar kadrlar salohiyatiga bog‘liqdir. Tajribali menejerlar faoliyati shuni ko‘rsatadiki, ularning aksariyati 
muvaffaqiyatga asosan o‘z bilimlari, tajribasi va intuitiv qarorlariga tayangan holda erishgan. Hozirgi kunda 
rahbar kadrlarning shaxsiy samaradorligi va boshqaruv kompetensiyalarining namoyon bo‘lishini Li Yakokka, 
Genri Ford, Akio Morita kabi mashhur menejerlar tajribasida ko‘rish mumkin. Rahbar kadrlarning kasbiy 
muvaffaqiyatini belgilovchi asosiy boshqaruv kompetensiyalarini shakllantirish davlat fuqarolik xizmatida 
faoliyat yuritayotgan har bir rahbar uchun muhim ahamiyat kasb etadi.

M A V Z U G A  D O I R  A D A B I Y O T L A R  S H A R H I
Boshqaruv kadrlarining samaradorligini oshirish hamda ularni boshqarish bilan bog‘liq muammolar 

S. Marr, R. L. Daft, M. Armstrong, M. Cummings kabi xorijiy olimlarning ilmiy ishlarida keng yoritilgan. Ular 
tomonidan menejmentning umumiy masalalari bilan bir qatorda, inson resurslarini boshqarish bilan bog‘liq 
turli yo‘nalishlar ham atroflicha tahlil qilingan. Xodimlarni boshqarish sohasidagi muammolarni hal etishda 
MDH mamlakatlari olimlaridan R. A. Aitov, T. B. Bazarov, V. D. Gimpelson, N. A. Jdankin, T. V. Zatseva,  
L. D. Kartashova, A. Ya. Kibanov, I. A. Oganesyan, A. I. Rofe va boshqa tadqiqotchilar muhim ilmiy hissa 
qo‘shgan. Ushbu muammolarning O‘zbekiston sharoitida hal etilishiga xos jihatlar Q. X. Abdurahmonov,  
D. N. Rahimova, N. K. Zokirova, G. G. Nazarova, R. I. Nurimbetov, Sh. R. Mirzajonov, R. X. Mo‘minova,  
G. Q. Abdurahmonova va boshqa olimlar tomonidan ma’lum darajada o‘rganilgan. Ularning ilmiy ishlarida 
xodimlarni boshqarishning umumiy nazariy va ayrim uslubiy masalalari yoritilgan.

T A D Q I Q O T  M E T O D O L O G I YA S I
Tadqiqotning metodologik asosini xodimlarni boshqarish va ularning malakasini muntazam oshirib borish 

hamda rivojlantirish sohasidagi qonun osti va me’yoriy-huquqiy hujjatlar tashkil etadi. Xususan, O‘zbekiston 
Respublikasi Prezidentining 2017-yil 7-fevraldagi “O‘zbekiston Respublikasini yanada rivojlantirish bo‘yicha 
Harakatlar strategiyasi to‘g‘risida”gi PF-4749-sonli Farmoni [23] hamda O‘zbekiston Respublikasi Prezidenti 
Shavkat Mirziyoyevning Oliy Majlisga Murojaatnomasi [1] mazkur tadqiqotning normativ-huquqiy asoslari 
sifatida qabul qilindi.

Bundan tashqari, mazkur farmon va qarorlarda belgilangan talablar asosida xodimlarni boshqarishda 
ularning malakasini muntazam oshirish orqali raqobatbardoshligini ta’minlash, zamonaviy boshqaruv 
tamoyillari va konsepsiyalarini joriy etish, boshqaruv tizimida xodimlarni boshqarish hamda ularning faoliyatini 
baholashda KPI (Key Performance Indicators) tizimini qo‘llashga yo‘naltirilgan islohotlarni davom ettirishning 
asosiy yo‘nalishlari bo‘yicha taklif va tavsiyalar ishlab chiqildi. Tadqiqot jarayonida jarayonli yondashuv, qiyosiy 
va tizimli tahlil, analiz va sintez, induksiya va deduksiya usullaridan keng foydalanildi.

T A H L I L  V A  N A T I J A L A R
“MEHMASh” mas’uliyati cheklangan jamiyati Davlat mulkini boshqarish va tadbirkorlikni qo‘llab-quvvatlash 

qo‘mitasi Namangan viloyati boshqarmasining 1995-yil 7-dekabrdagi 314/k-po-sonli davlat korxonasini ochiq 
aksiyadorlik jamiyatiga aylantirish to‘g‘risidagi buyrug‘iga asosan tashkil etilgan hamda Namangan shahar 
hokimining 1995-yil 22-dekabrdagi 12/1054-sonli qarori bilan davlat ro‘yxatidan o‘tkazilgan “MEHMASh” 
aksiyadorlik jamiyatining tashkiliy-huquqiy shaklini o‘zgartirish natijasida tashkil etilgan.

“Mehmash” kompaniyasi yurtdoshlarimiz uchun qulaylik va yengillik yaratish maqsadida ishlab 
chiqariladigan mahsulot turlari va hajmini kengaytirdi. Sifat va narx uyg‘unligiga qo‘shimcha ravishda keng 
assortiment joriy etildi, ya’ni barcha turdagi samorez mahsulotlarini o‘z yurtimizda xarid qilish imkoniyati 
yaratildi.

Yurtimizda va qo‘shni mamlakatlarda qurilish sohasining jadal rivojlanib borayotgani kuzatilmoqda. Ushbu 
holatni inobatga olgan holda, kompaniyada universal samorezlar, PVX shaybali metall samorezlar, anker 
boltlar va sendvich panel samorezlari kabi mahsulotlar o‘zlashtirildi hamda tom, presshayba, dyubel va deraza 
romlari uchun mo‘ljallangan mahsulotlar ishlab chiqarish hajmi oshirildi(1-jadval).

1-jadval. “MEHMASh” MChJ ko‘rsatkichlarining tahlili
Ko‘rsatkichlar 2023-y. 2024-y. 2025-y. (6 oylik)

Korxona 
ko‘rsatkichlari

Rejadagi mahsulot (o‘z o‘lchov birligida) 14 000 tn 13 000 tn 6 000 tn

Ishlab chiqarilgan mahsulot (o‘z o‘lchov birligida) 14 568 tn 13 502 tn 6 817 tn

Ishlab chiqarish jarayonidagi tejamkorlik (elektr 
energiyasi, yoqilg‘i, gaz-mazut va h.k.) 1 mlrd so‘m 1,8 mlrd 

so‘m 1,2 mlrd so‘m

Olingan sof foyda (so‘m) 5,8 mlrd 8,8 mlrd 6,2 mlrd

Shaxsiy 
ko‘rsatkichlar

Rejadagi mahsulot (o‘z o‘lchov birligida) 14 000 tn 13 000 tn 6 000 tn

Ishlab chiqarilgan mahsulot (o‘z o‘lchov birligida) 14 568 tn 13 502 tn 6 817 tn

Ishlab chiqarish jarayonidagi tejamkorlikka 
qo‘shgan hissasi (elektr energiyasi, yoqilg‘i, gaz-
mazut va h.k.)

1 mlrd so‘m 1,8 mlrd 
so‘m 1,2 mlrd so‘m

Keltirgan sof foydasi (so‘m) 5,8 mlrd 8,8 mlrd 6,2 mlrd

2023-yilda jamiyat faoliyatida o‘rtacha 469 nafar ishchi-xodim mavjud bo‘lgan bo‘lsa, 2024-yilda ularning 
soni 570 nafarni, 2025-yilda esa 617 kishini tashkil etgan. Jumladan, boshqaruv xodimlari — 61 nafar, muhandis-
texnik xodimlar — 43 nafar, mutaxassis xodimlar — 47 nafar, ishchilar esa 466 nafarni tashkil etadi(1-rasm).

1-rasm. “MEHMASh” MChJda ishchi-xodimlar soni dinamikasi

Rahbar faoliyatini baholash mezonlari quyidagilardan iborat:
1.	 samaradorlikni takomillashtirish, ish yoki xizmat ko‘rsatish sifatining amaliyligi, jumladan ish yuritish 

hajmining sezilarli qisqarishi;
2.	 mablag‘larni tejash;
3.	 lavozim bo‘yicha majburiyatlarni belgilangan muddatlarda bajarish;
4.	 yuqori rahbarlik tarkibiga bo‘ysunuvchi xodimlarning lavozim majburiyatlarini sifatli va samarali bajarish 

ko‘rsatkichlari.
Rahbarlarning professional faoliyati “muvaffaqiyatli”, “qoniqarli” va “qoniqarsiz” toifalarida baholanadi. 

Ushbu usul orqali baholashning salbiy jihati shundaki, xodimlarning ish faoliyatini kuzatishda subyektiv 
yondashuv mavjud bo‘lib, nazorat qiluvchi organ xodimning ayrim harakatlariga asoslanib baho beradi.

“Xodimlarni boshqarish” kategoriyasini tadqiq etish jarayonida O‘zbekiston Respublikasi mehnat 
qonunchiligi bilan bog‘liq hujjatlar tahlil qilinganda, tashkilot xodimlari mehnat mazmunining tavsiflari va 
ko‘rsatkichlari tizimiga ko‘ra bir necha toifalarga ajratilgani hamda ularga alohida ta’riflar berilgani aniqlandi. 
Unga ko‘ra, “Xizmatchilarning asosiy lavozimlari va ishchilar kasblari klassifikatori” asosida O‘zbekiston 
Respublikasi Prezidenti va Vazirlar Mahkamasining qarorlari bilan tashkil etilgan davlat korxonalari, 
muassasalari va tashkilotlarida, xo‘jalik boshqaruvi organlarida, shuningdek ustav kapitalida davlat ulushi 50 
foizdan ortiq bo‘lgan tashkilotlarda faoliyat yurituvchi xodimlar mehnat mazmunining tavsiflari va ko‘rsatkichlari 
tizimiga muvofiq ravishda tasniflangan.

Hozirgi vaqtda O‘zbekistonda rivojlangan mamlakatlar tajribasidan foydalanish asosida xodimlarni 
boshqarish tizimini optimallashtirish uchun barcha shart-sharoitlar mavjud. Shu bilan birga, mamlakatdagi 
barcha korxonalar ham mazkur ilg‘or tajribalarga murojaat qilmay, ko‘pincha eski ma’muriy-buyruqbozlik 
iqtisodiyoti sharoitiga xos bo‘lgan, eskirgan xodimlarni boshqarish usullaridan foydalanishda davom etmoqda.

X U L O S A  V A  T A K L I F L A R
Xulosa sifatida aytish mumkinki, xodimlarni boshqarish tizimi samaradorligini oshirishga qaratilgan tadqiqot 

natijalari asosida quyidagi taklif va tavsiyalarni ishlab chiqish imkoniyati yuzaga keldi:
– xodimlarni tanlash, joy-joyiga qo‘yish hamda yuqori lavozimlarga ko‘tarishda ularning kasbiy malaka 

darajasi, mehnatga munosabati, axloqiy sifatlari va faoliyat natijalariga har tomonlama hamda obyektiv baho 
berish zarur. Kasbiy faoliyatni baholashda ochiqlik va tenglik tamoyillariga asoslangan tanlov mexanizmlaridan 
foydalanish maqsadga muvofiq;

– barcha tashkilotlarda samaradorlikning muhim ko‘rsatkichi hisoblangan KPI (Key Performance 
Indicators) tizimini joriy etish lozim. Ushbu tizim tashkilotlarda mehnatga haq to‘lashning motivatsion va 
samarali mexanizmini aniq ko‘rsatkichlar asosida baholash imkonini beradi;

– xalqaro tajribalarni tizimli tahlil qilish asosida milliy mexanizmni ishlab chiqish va uni davr talablariga mos 
ravishda muntazam takomillashtirib borish, shuningdek mamlakatning ijtimoiy-iqtisodiy rivojlanish istiqbollariga 
mos kadrlar tayyorlashga yo‘naltirilgan HR (Human Resources) tizimini shakllantirish va izchil rivojlantirish 
zarur.

